
তথ্যবিবরণী                                              
                                            নম্বর : ৩২৪১
গ্রামেও ব্রডব্যান্ড ইন্টারনেট সংযোগ পৌঁছে দেয়া হবে

                                  -- টেলিযোগাযোগ মন্ত্রী

ঢাকা, ২৮ শ্রাবণ (১২ আগস্ট):  
ডাক ও টেলিযোগাযোগ মন্ত্রী মোস্তাফা জব্বার বলেছেন, গ্রামেও ব্রডব্যান্ড ইন্টারনেট সংযোগ পৌঁছে দেয়া হবে। তিনি বলেন, ইউনিয়ন পর্যায়ের ডাকঘরগুলোকে প্রযুক্তিনির্ভর সেবা দেয়ার সক্ষমতা অর্জন করার পাশাপাশি গ্রামে অগ্রাধিকার ভিত্তিতে বিটিসিএল’র ব্রডব্যান্ড ইন্টারনেট সেবা পৌঁছে দেয়া হচ্ছে।
মন্ত্রী গতকাল মানিকগঞ্জের সাটুরিয়ায় দরগ্রাম ডিজিটাল পল্লী পরিদর্শনকালে এসব কথা বলেন।

মন্ত্রী বলেন, প্রধানমন্ত্রী শেখ হাসিনা’র ডিজিটাল বাংলাদেশ এখন প্রযুক্তির শক্তিতে স্মার্ট বাংলাদেশের পথে যাত্রা শুরু করেছে। সরকারের এই যাত্রার লক্ষ্য বঙ্গবন্ধুর সোনার বাংলা। এই যাত্রায় কেউ পিছিয়ে থাকবে না। উচ্চগতির ইন্টারনেটের মহাসড়ক ধরেই গ্রামের তাঁতি, কুমার, কৃষক সবাই ই-কমার্সে অন্তর্ভুক্তির মাধ্যমে দেশের ঐতিহ্যকে বিশ্বে ছড়িয়ে দেবে। সে জন্য সরকার ডাকসেবাকেও ডিজিটালে রূপান্তর করছে। তাঁতিদের শৈল্পিক স্বত্বার বিকাশের জন্য প্রশিক্ষণের ব্যবস্থা করা হবে। ই-কমার্স ইকোসিস্টেম গড়ে তুলতে উচ্চগতির ব্রডব্যান্ড সেবা সর্বত্র পৌঁছে দেয়া হবে। 
ই-ক্যাব সাধারণ সম্পাদ আব্দুল ওয়াহেদ তমাল, বিজয় ডিজিটাল লিমিটেডের সিইও জেসমিন জুই, ডিজিটাল পল্লী প্রকল্পের পরামর্শক ইব্রাহিম খলিল এবং উপজেলা প্রশাসনের শীর্ষ কর্মকর্তারা উপস্থিত ছিলেন। 
#
শেফায়েত/রাহাত/রফিকুল/সেলিম/২০২২/১৯০০ ঘণ্টা 

তথ্যবিবরণী                                              
                                            নম্বর :  ৩২৪০

কারিগরি শিক্ষাকে গুরুত্ব দিচ্ছে সরকার 
                               -- শিক্ষামন্ত্রী

ঢাকা, ২৮ শ্রাবণ (১২ আগস্ট):   
শিক্ষামন্ত্রী ডা. দীপু মনি বলেছেন, কারিগরি শিক্ষা নিয়ে কেউ বেকার থাকে না। সারা বিশ্বেই কারিগরি শিক্ষায় দক্ষ ব্যক্তিদের কাজের সুযোগ রয়েছে। তাই সরকার দক্ষতাকে গুরুত্ব দিচ্ছে। তিনি বলেন, কারিগরি শিক্ষা বিস্তারে এ খাতে নতুন পদ সৃষ্টি করে নিয়োগ প্রদান করা হচ্ছে। মানসম্পন্ন বৃত্তিমূলক শিক্ষা প্রদান করতে সংশ্লিষ্ট পেশাজীবীদের দ্বারা  শ্রেণিকক্ষে পাঠদানের বিষয়টি বিবেচনা করা হচ্ছে।

আজ রাজধানীর ঢাকা পলিটেকনিক ইনস্টিটিউট মিলনায়তনে জাতীয় পলিটেকনিক ইনস্টিটিউট শিক্ষক সমিতির জাতীয় সম্মেলনের উদ্বোধন ও জাতীয় শোক দিবস উপলক্ষ্যে আয়োজিত অনুষ্ঠানে মন্ত্রী এসব কথা বলেন। সেমিনারে মূল প্রবন্ধ উপস্থাপন করেন ড. মোঃ শাহ আলম মজুমদার।

ডা. দীপু মনি বলেন, কারিগরি শিক্ষা ও দক্ষতাই হবে পরিবর্তিত কর্মজগতে টিকে থাকার হাতিয়ার। এ সময় শিক্ষা প্রতিষ্ঠানে মানসম্পন্ন শিক্ষার পরিবেশ বজায় রাখতে সক্ষমতার অতিরিক্ত শিক্ষার্থী ভর্তি না করার কথা বলেন তিনি। সরকার বর্তমান প্রেক্ষাপটে বিদ্যুৎ সাশ্রয় করতে শিক্ষা প্রতিষ্ঠানের সাপ্তাহিক ছুটি বাড়ানোর কথা ভাবছে বলেও জানান তিনি।

অনুষ্ঠানে অন্যান্যের মধ্যে বক্তব্য রাখেন কারিগরি শিক্ষা অধিদপ্তরের মহাপরিচালক ড. মোঃ ওমর ফারুক, পলিটেকনিক শিক্ষক সমিতির সভাপতি মোঃ আমান উল্লাহ খান ইউসুফজী এবং সাধারণ সম্পাদক আখতার হোসেন।
#
জাহিদ/রাহাত/রফিকুল/সেলিম/২০২২/১৮৩০ ঘণ্টা 

তথ্যবিবরণী                                              
                                            নম্বর :  ৩২৩৯

সরকার জনকল্যাণে আন্তরিকভাবে কাজ করে যাচ্ছে

                                        -- শিল্প প্রতিমন্ত্রী
ঢাকা, ২৮ শ্রাবণ (১২ আগস্ট):   
       
শিল্প প্রতিমন্ত্রী বীর মুক্তিযোদ্ধা আলহাজ কামাল আহমেদ মজুমদার বলেছেন, বর্তমান সরকার জনকল্যাণে অত্যন্ত আন্তরিকভাবে কাজ করে যাচ্ছে। করোনা মহামারির কবলে সমগ্র বিশ্ব বিপর্যস্ত হলেও পরম করুণাময়ের অসীম কৃপায় প্রধানমন্ত্রী শেখ হাসিনার বলিষ্ঠ নেতৃত্বে বাংলাদেশ সর্বস্তরের মানুষের জন্য বিনামূল্যে কোভিড-১৯ এর টিকার সুব্যবস্থাসহ অত্যন্ত সফলভাবে করোনা পরিস্থিতি মোকাবিলা করতে সক্ষম হয়েছে, যা জাতীয় ও আন্তর্জাতিক অঙ্গনে ব্যাপকভাবে প্রশংসিত হয়েছে।

আজ রাজধানীর মিরপুর দক্ষিণ পীরেরবাগ এলাকায় রাহাতুন্নেছা জামে মসজিদে পবিত্র জুম্মার নামাজ আদায়ের পূর্বে উপস্থিত মুসল্লিদের উদ্দেশে প্রদত্ত বক্তৃতায় প্রতিমন্ত্রী এসব কথা বলেন।

প্রতিমন্ত্রী বলেন, বঙ্গবন্ধুকন্যা প্রধানমন্ত্রী শেখ হাসিনাই ক‌ওমি সনদের স্বীকৃতি দিয়েছেন এবং ক‌ওমি মাদ্রাসাগুলোর সার্বিক উন্নয়নের জন্য সময়োপযোগী পদক্ষেপ গ্রহণ করেছেন। আওয়ামী লীগ সরকার দেশে ব্যাপক উন্নয়নের পাশাপাশি ইসলামের প্রচার ও প্রসারেও সর্বাত্মক সহযোগিতা অব্যাহত রেখেছে। বর্তমান সরকারের উদ্যোগেই প্রতিটি জেলা ও উপজেলায় একটি করে সর্বমোট ৫৬০টি মডেল মসজিদ ও ইসলামিক সাংস্কৃতিক কেন্দ্র স্থাপিত হয়েছে।

কামাল আহমেদ মজুমদার বলেন, কোভিড-১৯ মহামারির কারণে বিশ্বব্যাপী অর্থনৈতিক মন্দা চলমান থাকাবস্থায় রাশিয়া-ইউক্রেন যুদ্ধের বিরূপ প্রভাবে আন্তর্জাতিক বাজারের সঙ্গে বাংলাদেশেও জ্বালানিসহ নিত্যপ্রয়োজনীয় পণ্যের বাজার অস্থিতিশীল রয়েছে। এই পরিস্থিতি মোকাবিলায় সরকার নানামুখী পদক্ষেপ গ্রহণ ও বাস্তবায়ন করছে। তাই বৈশ্বিক পরিস্থিতি বিবেচনায় আমাদেরকে কিছুটা ধৈর্য ধারণ করতে হবে।   
এ সময় প্রতিমন্ত্রী সমাজের বিত্তবানদেরকে এতিমসহ সকল অসহায় মানুষের পাশে দাঁড়িয়ে তাদেরকে সাহায্য-সহযোগিতা করার আহ্বান জানান এবং রাহাতুন্নেছা জামে মসজিদের উন্নয়নে ৫  লাখ  টাকা দেয়ার ঘোষণা দেন।

পরে তিনি জাতির পিতা বঙ্গবন্ধু শেখ মুজিবুর রহমান, ১৯৭৫ সালের ১৫ আগস্টের কালরাতে নির্মম হত্যাকাণ্ডের শিকার বঙ্গবন্ধু পরিবারের সদস্যবৃন্দসহ সকল শহিদের বিদেহী আত্মার মাগফেরাত কামনায় বিশেষ দোয়া ও মিলাদ মাহফিলে অংশগ্রহণ করেন।

#
বাসার/রাহাত/রফিকুল/সেলিম/২০২২/১৮৩০ ঘণ্টা 
তথ্যবিবরণী                                                   
                                                          নম্বর : ৩২৩৮ 

হারিকেন ধরা বিএনপিকে হয়তো হারিকেন দিয়েও খুঁজে পাওয়া যাবে না 

                                                        ---তথ্য ও সম্প্রচার মন্ত্রী

রাজশাহী, ২৮ শ্রাবণ (১২ আগস্ট):  
আওয়ামী লীগের যুগ্ম সাধারণ সম্পাদক এবং তথ্য ও সম্প্রচার মন্ত্রী ড. হাছান মাহ্‌মুদ বলেছেন, ‘মুসলিম লীগের প্রতীক প্রথমে ছিল সাইকেল। পরবর্তীতে প্রতীক করে হারিকেন। কিন্তু হারিকেন দিয়েও বর্তমানে মুসলিম লীগকে খুঁজে পাওয়া যায় না। তেমনি বিএনপি তাদের ধানের শীষ মার্কা বাদ দিয়ে হারিকেন ধরেছে। তাই আমার মনে হয় হারিকেন দিয়ে খুঁজেও বিএনপিকে পাওয়া যাবে না।’
আজ রাজশাহীর মোহনপুর উপজেলা আওয়ামী লীগ আয়োজিত জাতীয় শোক দিবসের আলোচনা সভায় প্রধান অতিথির বক্তৃতায় মন্ত্রী এসব কথা বলেন।  
বর্তমান বিশ্বপ্রেক্ষিত উল্লেখ করে ড. হাছান বলেন, ‘পৃথিবীতে এখন সংকট চলছে। ইউক্রেন যুদ্ধের কারণে জ্বালানি তেলের মূল্য ৭০ থেকে ১০০ শতাংশ বৃদ্ধি পেয়েছে। সে কারণে বাংলাদেশেও জ্বালানি তেলের দাম বেড়েছে, তবুও অনেক দেশের চেয়ে কম। যারা বিশ্বাস করেন না তারা পদ্মা পার হয়ে পশ্চিমবঙ্গে গেলেই দেখবেন সেখানে ডিজেল লিটার ১১৬ টাকা, আমাদের ১১৪। যখন পৃথিবীতে স্থিতিশীলভাবে দাম কমবে, তখন বাংলাদেশেও মূল্য সমন্বয় করা হবে, কমবে। তেলের এই দাম বৃদ্ধি নিয়ে কারও মাঠ গরম করার সুযোগ নেই। কিন্তু বিএনপিসহ কিছু দল ও প্রতিষ্ঠান জ্বালানি তেলের মূল্য নিয়ে বিভ্রান্তি ছড়াচ্ছে। এ বিষয়ে সবাইকে সতর্ক থাকতে হবে।’ 

বিএনপিকে উদ্দেশ করে তথ্যমন্ত্রী বলেন, ‘তারা দেশে অস্থিতিশীল পরিস্থিতি সৃষ্টি করতে চায়, বাংলাদেশকে বিশ্বের বুকে সন্ত্রাসী দেশ হিসেবে প্রমাণ করতে চায়। তারা আরেকটি ১৫ আগস্ট সৃষ্টি করতে চায়। কিন্তু আওয়ামী লীগ একটি বৃহত্তম দল। এই দলের নেতাকর্মীরা বেঁচে থাকতে তাদের এই আশা কোনো দিন পূরণ হবে না।’

শোক দিবসকে সামনে রেখে তথ্য ও সম্প্রচারমন্ত্রী বলেন, ‘বাংলাদেশের স্বাধীনতাকে হত্যা করার উদ্দেশ্যেই বঙ্গবন্ধুকে হত্যা করা হয়েছিলো, কারণ বঙ্গবন্ধু হত্যাকাণ্ডের পর পাকিস্তানের সাথে কনফেডারেশন করার, জাতীয় পতাকা, জাতীয় সংগীত পরিবর্তনের এবং রেডিও, টেলিভিশনসহ সব ক্ষেত্রে পাকিস্তানি ভাবধারা ফিরিয়ে আনার অপচেষ্টা হয়েছিলো। তারপরের ২০ বছরের অচলাবস্থা ভেঙ্গে বঙ্গবন্ধুকন্যা প্রধানমন্ত্রী শেখ হাসিনা ১৯৯৬ সালে আবার সরকার গঠন করার মধ্য দিয়ে এবং ২০০৮ সালে সরকার গঠন করার মধ্য দিয়ে বাংলাদেশকে সাড়ে ১৩ বছরে যেভাবে এগিয়ে নিয়ে গেছেন, তার ফলে বাংলাদেশ আজ পৃথিবীর সামনে একটি গর্বিত রাষ্ট্র।’
মোহনপুর উপজেলা আওয়ামী লীগের সভাপতি অ্যাডভোকেট আব্দুস সালামের সভাপতিত্বে ও সাধারণ সম্পাদক অধ্যক্ষ মফিজ উদ্দিন কবিরাজের পরিচালনায় সভায় বিশেষ অতিথি ছিলেন পররাষ্ট্র প্রতিমন্ত্রী আলহাজ শাহরিয়ার আলম। বিশেষ বক্তা ছিলেন কক্সবাজারের এমপি সাইমুম সারওয়ার কমল, রাজশাহী (পবা-মোহনপুর) আসনের সংসদ সদস্য মো. আয়েন উদ্দিন। বক্তব্য রাখেন জেলা আওয়ামী লীগের ভারপ্রাপ্ত সভাপতি বাবু অনিল কুমার সরকার, সাধারণ সম্পাদক সাবেক এমপি আলহাজ আব্দুল ওয়াদুদ দারা প্রমুখ।

#

আকরাম/রাহাত/রফিকুল/আব্বাস/২০২২/১৭০৬ ঘণ্টা

-তথ্যবিবরণী                                                   
                                            নম্বর : ৩২৩৭  

কোভিড-১৯ সংক্রান্ত সর্বশেষ প্রতিবেদন

ঢাকা, ২৮ শ্রাবণ (১২ আগস্ট):   
 
স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল e„n¯úwZবার সকাল ৮টা থেকে আজ শুক্রবার সকাল ৮টা পর্যন্ত ২৪ ঘণ্টায় দেশে ২১৮ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ৪ দশমিক ৭৫ শতাংশ। এ সময় ৪ হাজার ৫৮৫ জনের নমুনা পরীক্ষা করা হয়েছে।    
গত ২৪ ঘণ্টায় কোভিড-১৯ এ আক্রান্ত হয়ে ২ জনের মৃত্যু হয়েছে। এ পর্যন্ত ২৯ হাজার ৩১২                     জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৯ লাখ ৫০ হাজার ৩৮৭ জন।  

#

কবীর/রাহাত/রফিকুল/আব্বাস/২০২২/১৭৪৫ ঘণ্টা 
তথ্যবিবরণী                                                   
                                            নম্বর : ৩২৩৬

ভাঙন কবলিত মানুষের পাশে রয়েছে সরকার
                                  ---জাহিদ ফারুক
বরিশাল, ২৮ শ্রাবণ (১২ আগস্ট):  
পানি সম্পদ প্রতিমন্ত্রী জাহিদ ফারুক বলেছেন, নদীভাঙনের ঝুঁকিতে থাকা মানুষের পাশে আছে আওয়ামী লীগ সরকার। তিনি বলেন, দেশের সাড়ে ৬শ’ জায়গায় নদী ভাঙন হয়। এর মধ্যে ৬৫ টি স্থান ঝুঁকিপূর্ণ এবং ২৬টি এলাকা অতি ঝুঁকিপূর্ণ। সেগুলো সনাক্ত করে ইতোমধ্যে কাজ শুরু হয়েছে। শিক্ষা ও ধর্মীয় প্রতিষ্ঠান রক্ষায় সর্বোচ্চ গুরুত্ব দেয়া হচ্ছে। পানি কমলে ঝুঁকিপূর্ণ স্থানগুলোতে স্থায়ী ব্যবস্থা নেয়া হবে। 

আজ বরিশাল সদর উপজেলার শায়েস্তাবাদ ইউনিয়নের কামারপাড়ায় নদী ভাঙন এলাকা পরিদর্শন শেষে ক্ষতিগ্রস্ত ব্যক্তিদের উদ্দেশে বক্তব্য প্রতিমন্ত্রী এসব কথা বলেন।
জাহিদ ফারুক বলেন, বর্তমান সরকার মানবতার পক্ষের সরকার; ভাঙন কবলিত মানুষের দুর্দশা লাঘবে এ সরকার বদ্ধপরিকর। তিনি বলেন, পূর্বের তুলনায় ভাঙন ও ক্ষয়ক্ষতি কমে আসছে, ভবিষতে তা অব্যাহত রেখে আরো উন্নতির লক্ষ্যে কাজ করছে পানি উন্নয়ন বোর্ড।
প্রতিমন্ত্রী আরো বলেন, বরিশালের বিভিন্ন এলাকায় নদী ভাঙন হচ্ছে। ভাঙন কবলিত এলাকায় যেভাবে কাজ করলে ভাল হবে সেভাবেই কাজ করা হবে। ঝুঁকিপূর্ণ এলাকায় যেহেতু স্থায়ী প্রকল্প নেওয়া হচ্ছে, আগামী কয়েক বছরের মধ্যে বাংলাদেশের মানুষ অনেকাংশেই নদী ভাঙনের হাত থেকে রক্ষা পাবে।
#

গিয়াস/রাহাত/রফিকুল/আব্বাস/২০২২/১৭৫৮ ঘণ্টা
তথ্যবিবরণী                                                   
                                                           নম্বর : ৩২৩৫ 

ডিজিটাল কনটেন্টে ছোট্ট শিক্ষার্থীরা খেলার ছলে পড়া শিখবে

                                                ---মোস্তাফা জব্বার
ঢাকা, ২৮ শ্রাবণ (১২ আগস্ট):  
ডিজিটাল কনটেন্ট পাওয়ার পর ছুটির পরও বাড়ি যেতে চায় না ছোট্ট শিক্ষার্থীরা। আশপাশের স্কুলের অনেক শিক্ষার্থী টিসি নিয়ে এই স্কুলে চলে আসছে। যে সকল স্কুলে মাল্টিমিডিয়া আছে সেগুলোতে ডিজিটাল কনটেন্ট দেওয়ার দাবি উঠেছে। এমনটাই দাবি মানিকগঞ্জের ডিজিটাল ডিভাইস ও ডিজিটাল কনটেন্টে পরিচালিত দু’টি প্রাথমিক বিদ্যালয়ের ছাত্র-শিক্ষক এবং সংশ্লিষ্ট কর্মকর্তাদের।   

ডাক ও টেলিযোগাযোগ মন্ত্রী মোস্তাফা জব্বার গতকাল মানিকগঞ্জ সদর উপজেলার গুজুরী সরকারি প্রাথমিক বিদ্যালয় এবং বারাহী পশ্চিমপাড়া সরকারি প্রাথমিক বিদ্যালয়ে ডিজিটাল কনটেন্টে পাঠদান কর্মসূচি পরিদর্শনকালে সংশ্লিষ্টরা এ দাবি জানান। 
এ সময় ডিজিটাল কনটেন্টে পাঠ প্রদানের সুবিধা তুলে ধরে মোস্তাফা জব্বার বলেন, এ পদ্ধতিতে শিশুরা খেলার ছলে আনন্দের সাথে তাদের এক বছরের সিলেবাস ২ মাসের মধ্যে শেষ করতে সক্ষম হয়। তিনি বলেন, ডিজিটাল শ্রেণি কক্ষে ডিজিটাল কনটেন্টে পাঠদান কর্মসূচি বাস্তবায়নের মাধ্যমে শিক্ষার ডিজিটাল রূপান্তরের প্রকল্পটির বাস্তবায়ন শেষ হবার পথে। ডিজিটাল কনটেন্টের মাধ্যমে শিক্ষার্থীদের পাঠদান বিষয়ে শিক্ষক প্রশিক্ষণের কার্যক্রমও শেষ পর্যায়ে রয়েছে। মন্ত্রী বলেন, ডিজিটাল বাংলাদেশ কর্মসূচি বাস্তবায়নের ধারাবাহিকতায় পঞ্চম শ্রেণি পর্যন্ত পাঠ্যক্রম ডিজিটালে রূপান্তর করা সম্ভব হয়েছে। বিশ্বে বাংলা ভাষায় এ ধরনের ডিজিটাল উপাত্ত তৈরি করা এটাই প্রথম । 
অনুষ্ঠানে সংশ্লিষ্ট প্রকল্প পরিচালক মোঃ আব্দুল ওহাব, বিজয় ডিজিটাল এর সিইও জেসমিন জুই, মানিকগঞ্জের এডিসি জেনারেল মোঃ সানোয়ার হক, সদর উপজেলা নির্বাহী কর্মকর্তা জ্যতিশ্বর পাল, উপজেলা প্রাথমিক শিক্ষা কর্মকর্তা মোঃ মোহসীন রেজাসহ স্থানীয় নেতৃবৃন্দ উপস্থিত ছিলেন।
উল্লেখ্য, সুবিধাবঞ্চিত প্রত্যন্ত ও দুর্গম অঞ্চলের ৬শত ৫০টি সরকারি প্রাথমিক বিদ্যালয়ের পাঠদান কার্যক্রম ডিজিটাল রূপান্তরে বিটিআরসি’র এসওএফ তহবিলের অর্থায়নে টেলিযোগাযোগ অধিদপ্তর প্রকল্পটি বাস্তবায়ন করছে। প্রকল্পের আওতায় মানিকগঞ্জ সদর উপজেলায় এই দু’টি সরকারি প্রাথমিক বিদ্যালয়ে ডিজিটাল কনটেন্টের মাধ্যমে পাঠদান কার্যক্রম শুরু হয়। 

#

শেফায়েত/রাহাত/রফিকুল/আব্বাস/২০২২/১৮২৬ ঘণ্টা

 তথ্যবিবরণী                                                   
                                              নম্বর : ৩২৩৪    

বঙ্গবন্ধুর নাম কেউ মুছে ফেলতে পারবে না

                        - এনামুল হক শামীম

ঢাকা, ২৮ শ্রাবণ (১২ আগস্ট):

পানি সম্পদ উপমন্ত্রী একেএম এনামুল হক শামীম বলেছেন, জাতির পিতা বঙ্গবন্ধু শেখ মুজিবুর রহমানের জন্ম না হলে বাংলাদেশ সৃষ্টি হতো না। বঙ্গবন্ধু এবং বাংলাদেশ এক ও অভিন্ন। ১৯৭৫’র ১৫ আগস্ট খুনি মোশতাক ও জিয়াউর রহমান গংরা মনে করেছিল জাতির পিতাকে হত্যা করে তার নাম মুছে ফেলবে। কিন্তু তাঁর নাম মুছে ফেলা যায়নি। কারণ বঙ্গবন্ধু বাংলাদেশের হৃদয়ে। তাঁর নাম কেউ মুছে ফেলতে পারবে না।

আজ ঢাকা রিপোর্টার্স ইউনিটির নসরুল হামিদ মিলনায়তনে জাতীয় শোক দিবস উপলক্ষ্যে "বঙ্গবন্ধু ও বাংলাদেশ" শীর্ষক আলোচনা সভায় প্রধান অতিথির বক্তব্যে তিনি এসব কথা বলেন।

উপমন্ত্রী বলেন, বঙ্গবন্ধু হচ্ছেন পৃথিবীর ইতিহাসে একমাত্র নেতা, যিনি প্রধানমন্ত্রী বা রাষ্ট্রপতি না হয়েও যা বলতেন তৎকালীন পূর্ব বাংলার মানুষ তাই করতেন। এটা একদিনে হয়নি। আর বঙ্গবন্ধু একটি রাজনৈতিক দলকে তিলে তিলে গড়ে তুলে সেই দলের নেতৃত্বে একটি দেশকে স্বাধীন করেছিলেন। সেই দেশের নাম বাংলাদেশ। 

 
শামীম বলেন, বাংলাদেশের নামও তিনি আগে থেকেই ঠিক করে রেখেছিলেন। তিনি ছাত্রলীগকে দিয়ে আগেই সবুজের বুকে লাল পতাকা উড়িয়েছিলেন । রবীন্দ্রনাথের ‘আমার সোনার বাংলা আমি তোমায় ভালোবাসি’ জাতীয় সংগীত করার বিষয়ে আগেই ঠিক করে রেখেছিলেন। স্বাধীনতায় বঙ্গমাতা বেগম ফজিলাতুন নেছা মুজিবের অবদানও তুলে ধরেন উপমন্ত্রী। স্বামী জেলে, সেই সংকটকালেও সন্তানদের মুক্তিযুদ্ধে পাঠিয়েছিলেন তিনি। বঙ্গবন্ধুর সঙ্গে কারাগারে দেখা করে তার বার্তা আওয়ামী লীগ নেতাদের কাছে পৌঁছে দিতেন বঙ্গমাতা। 

ঢাকা রিপোর্টার্স ইউনিটির সভাপতি নজরুল ইসলাম মিঠু'র সভাপতিত্বে ও সাধারণ সম্পাদক নুরুল ইসলাম হাসিবের সঞ্চালনায় সভায় বক্তব্য রাখেন জাতীয় বিশ্ববিদ্যালয়ের সাবেক ভিসি অধ্যাপক ড. হারুন-অর-রশিদ এবং ঢাকা রিপোর্টার্স ইউনিটির সাবেক সভাপতি এম শফিকুল করিম প্রমুখ।

ভারতবর্ষের সকল ইতিহাসকে ছাপিয়ে গেছে বঙ্গবন্ধুর ইতিহাস

                                                   - সংস্কৃতি প্রতিমন্ত্রী

ঢাকা, ২৮ শ্রাবণ (১২ আগস্ট):

সংস্কৃতি প্রতিমন্ত্রী কে এম খালিদ বলেছেন, ভারতবর্ষের সকল ইতিহাসকে ছাপিয়ে গেছে বঙ্গবন্ধুর ইতিহাস। জাতির পিতা বঙ্গবন্ধু শেখ মুজিবুর রহমান আজীবন সংগ্রাম ও ত্যাগ-তিতিক্ষার মাধ্যমে শোষিত-বঞ্চিত বাঙালি জাতির জন্য একটি স্বাধীন-সার্বভৌম ভূখণ্ড উপহার দিয়েছেন। একটি মানুষ কত বেশি ত্যাগ স্বীকার করতে পারেন, তাঁর প্রকৃষ্ট উদাহরণ বঙ্গবন্ধু। তিনি এদেশের মানুষের কল্যাণে তাঁর সারাটি জীবন বিলিয়ে দিয়েছেন, বিসর্জন দিয়েছেন।

প্রতিমন্ত্রী আজ রাজধানীর ইঞ্জিনিয়ার্স ইনস্টিটিউশন বাংলাদেশ (আইইবি) ভবন প্রাঙ্গণে 'জাতির পিতা বঙ্গবন্ধু শেখ মুজিবুর রহমানের শাহাদত বার্ষিকী ও জাতীয় শোক দিবস-২০২২' উপলক্ষ্যে তিন দিনব্যাপী বঙ্গবন্ধুর জীবনীভিত্তিক পুস্তক প্রদর্শনীর উদ্বোধন অনুষ্ঠানে প্রধান অতিথির বক্তব্যে এসব কথা বলেন।

কে এম খালিদ বলেন, বঙ্গবন্ধুর জীবনীভিত্তিক পুস্তক প্রদর্শনীর এ আয়োজনটি গতানুগতিকতার বাইরে একটি অসাধারণ আয়োজন। সকল জেলা ও বিভাগে আগামীতে এ ধরনের আয়োজন করার জন্য সংশ্লিষ্টদের আহবান জানান তিনি। 

গণগ্রন্থাগার অধিদপ্তরের মহাপরিচালক মোঃ আবুবকর সিদ্দিকের সভাপতিত্বে অনুষ্ঠানে বিশেষ অতিথি হিসেবে বক্তব্য রাখেন সংস্কৃতি বিষয়ক মন্ত্রণালয়ের সচিব মোঃ আবুল মনসুর। 

উল্লেখ্য, বঙ্গবন্ধুর জীবনীভিত্তিক এ পুস্তক প্রদর্শনীতে সংস্কৃতি বিষয়ক মন্ত্রণালয়ের আওতাধীন গণগ্রন্থাগার অধিদপ্তরসহ বাংলা একাডেমি, বাংলাদেশ শিল্পকলা একাডেমি, বাংলাদেশ জাতীয় জাদুঘর, প্রত্নতত্ত্ব অধিদপ্তর, আরকাইভস ও গ্রন্থাগার অধিদপ্তর, কবি নজরুল ইনস্টিটিউট, জাতীয় গ্রন্থকেন্দ্র ও বাংলাদেশ কপিরাইট অফিস অংশগ্রহণ করছে। প্রদর্শনী প্রতিদিন সকাল ১০টা থেকে বিকাল ৫টা পর্যন্ত সকলের জন্য উন্মুক্ত থাকবে।

সেপ্টেম্বর থেকে নির্বাচন পর্যন্ত রাজপথ দখলে রাখবে আওয়ামী লীগ 

                                                                   -তথ্যমন্ত্রী

রাজশাহী, ২৮ শ্রাবণ (১২ আগস্ট):

আওয়ামী লীগের যুগ্ম সাধারণ সম্পাদক এবং তথ্য ও সম্প্রচারমন্ত্রী ড. হাছান মাহমুদ বলেছেন, 'কোনো দুস্কৃতিকারীকে রাজপথ ইজারা দেই নাই, রাজপথ দখল করবে, মানুষের ওপর পেট্রোল বোমা মারবে, সেটা আওয়ামী লীগের নেতা-কর্মীরা হতে দেবে না। নির্বাচন পর্যন্ত রাজপথ আমাদের দখলে থাকবে।'

গতকাল রাতে রাজশাহী মহানগর আওয়ামী লীগ কার্যালয়ে দলীয় নেতা-কর্মীদের সঙ্গে মতবিনিময়ের শুরুতে তিনি এ কথা বলেন। 

মন্ত্রী বলেন, 'মির্জা ফখরুল সাহেব গতকাল বিকেলে নয়াপল্টনে মিটিং করে বলেছেন- রাজপথ দখল করতে হবে। আমি নেতাকর্মীদের অনুরোধ জানাই, এটি শোকের মাস। শোকের মাস হিসাবে নানান কর্মসূচী পালন করছি। সেপ্টেম্বরে আমরা মাঠে নামবো। রাজপথ আমাদের দখলে থাকবে।'

তিনি বলেন, 'আমরা রাজপথ দখলে রাখবো আগামী মাস থেকে। কোনো দুস্কৃতিকারী যাতে মানুষের ওপর হামলা পরিচালনা করতে না পারে। বিএনপি নামধারী, বিএনপির ব্যানারে দুস্কৃতিকারীরা আবার যাতে মানুষের উপর হামলা করতে না পারে, জিম্মি করতে না পারে, পেট্রোলবোমা নিক্ষেপ করতে না পারে সে জন্য আগামী মাস থেকে নির্বাচন পর্যন্ত রাজপথ আমরা দখলে রাখবো।'

হাছান মাহমুদ বলেন, ‘পৃথিবীতে এখন সংকট চলছে। ইউক্রেন যুদ্ধের কারণে জ্বালানি তেলের মূল্য ৭০ থেকে ১০০ শতাংশ বৃদ্ধি পেয়েছে। সে কারণে বাংলাদেশেও জ্বালানি তেলের দাম বেড়েছে। যখন পৃথিবীতে স্থিতিশীলভাবে দাম কমবে, তখন বাংলাদেশেও কমবে। তেলের এই দাম বৃদ্ধি নিয়ে কারো মাঠ গরম করার সুযোগ নেই।’ 

বিশ্ব প্রেক্ষাপটে দেশের অর্থনৈতিক অবস্থান তুলে ধরে তথ্যমন্ত্রী বলেন, আইএমএফ এর রিপোর্ট অনুযায়ী করোনা মহামারির মধ্যেও দেশে ২০২০ সালের তুলনায় ২০২১ সালে দারিদ্র্যের হার এক শতাংশ কমেছে এবং অতি দারিদ্র্যের হার প্রায় ১০ শতাংশ। এর মধ্যে ২০২১ সালে বাংলাদেশ মাথাপিছু আয়েও ভারতকে ছাড়িয়ে গেছে। তথাকথিত বুদ্ধিজীবীগণ মানুষকে বিভ্রান্ত করার জন্য বক্তব্য দিয়েছেন যে দারিদ্রতা বাড়বে। কিন্তু প্রকৃতপক্ষে তা কমেছে। মহামারি মোকাবিলাতেও বিশ্বে আমরা পঞ্চম, দক্ষিণ এশিয়ায় শীর্ষে।

সম্প্রতি লন্ডনে প্রকাশিত একটি রিপোর্টের প্রসঙ্গ উল্লেখ করে তিনি বলেন, কোনো দেশে যদি তিন মাসের আমদানী ব্যয় মেটানোর জন্য রিজার্ভ থাকে তাহলে সেটা সন্তোষজনক। আমদের ছয় মাসের আমদানী ব্যয় মেটানোর মতো রিজার্ভ আছে। রিজার্ভের ক্ষেত্রে সমগ্র পৃথিবীতে বাংলাদেশের অবস্থান ৪৫তম এবং দক্ষিণ এশিয়ায় ভারতের পরই আমাদের অবস্থান।

মতবিনিময় সভায় সভাপতিত্ব করেন রাজশাহী মহানগর আওয়ামী লীগের ভারপ্রাপ্ত সভাপতি বীর মুক্তিযোদ্ধা মোহাম্মদ আলী কামাল। সাধারণ সম্পাদক ডাবলু সরকারের পরিচালনায় এ সময় উপস্থিত ছিলেন সংসদ সদস্য সাইমুম সরওয়ার কমল, নগর আওয়ামী লীগের জ্যেষ্ঠ সহসভাপতি শাহীন আক্তার রেনী, সাংগঠনিক সম্পাদক মীর ইসতিয়াক আহমেদ প্রমুখ।

